ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 5-Ի N 697-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
1. Կրթության, գիտության, մշակույթի և սպորտի նախարարություն
	27.06.2025թ.

	
	01/12.1/20319-2025

	
 «Հայաստանի Հանրապետության կառավարության 2025 թվականի հունիսի 5-ի N  697-Ա որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ առաջարկություններ և առարկություններ առկա չեն։

	
 

	
2. Պաշտպանության նախարարություն
	30.06.2025թ.

	
	ՊՆ/510/7539-2025

	
«Հայաստանի Հանրապետության կառավարության 2025 թվականի հունիսի 5-ի N  697-Ա որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ առաջարկություններ և առարկություններ առկա չեն։

	

	3. Արդարադատության նախարարության իրավաբանական անձանց պետական ռեգիստրի գործակալություն 
	08.07.2025թ.

	
	Ն/25/5217-2025

	Անհրաժեշտ է Նախագծի 6-րդ կետի «1․1)» կետի «բ» պարբերությունը լրացնել հետևյալ բառերով՝ «՝իր կողմից ընդունված համապատասխան իրավական ակտի միջոցով,»։ Նախագծի վերաբերյալ այլ առաջարկություններ և դիտողություններ չունենք։

	Ընդունվել է
Նախագծում կատարվել է համապատասխան լրացում:

	4. Վարչապետի աշխատակազմի իրավաբանական վարչություն
	21.07.2025թ.

	
	02/11.3/23586-2025


	Նախագծին առնչվող մայր որոշումն ուժի մեջ է մտել 2025 թվականի հունիսի 6-ից, որի 7-րդ կետով ՀՀ պաշտպանության նախարարին տրվել է հանձնարարական՝ որոշումն ուժի մեջ մտնելուց հետո մեկամսյա ժամկետում (06.07.2025թ.) ՀՀ կրթության, գիտության, մշակույթի և սպորտի նախարարի հետ համատեղ ապահովել որոշման 4-րդ կետում նշված անշարժ գույքի հանձնման-ընդունման աշխատանքների կատարումը:
Վերոնշյալից բխում է, որ մայր որոշումը փաստացի ուժի մեջ է և գործում է, ավելին՝ դրանով նախատեսված որոշ կետեր արդեն իսկ գործարկված պետք է լինեին:
Վերոգրյալի հաշվառմամբ, վերակազմակերպման գործընթացին հընթացս միջամտելու (միջանկյալ վերակազմակերպման գործընթացների նախաձեռնմամբ) իրավաչափությունը ծանրակշիռ հիմնավորման անհրաժեշտություն ունի: 
	Ընդունվել է
Հարկ է նշել, որ Նախագծով նախատեսվում է Կառավարության 05.06.2025 թվականի N 697-Ա որոշման մեջ (որով նախատեսվել է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկը միացման ձևով վերակազմակերպել «Հայաստանի պատմության թանգարան» պետական ոչ առևտրային կազմակերպությանը, ստեղծել «Մայր Հայաստան» ռազմական պատմության թանգարան» մասնաճյուղ, ինչպես նաև դրույթներ են նախատեսվել գույք հետ վերցնելու և ամրացնելու, անհատույց օգտագործման իրավունքով գույք հատկացնելու վերաբերյալ) կատարել որոշակի լրացումներ և փոփոխություններ, որը պայմանավորված է ՀՀ պաշտպանության նախարարության ենթակայությամբ պետական հիմնարկի կարգավիճակով գործող թանգարանի վերակազմակերպման գործընթացը պատշաճ կերպով ապահովելու անհրաժեշտությամբ: Մասնավորապես, նշված որոշումը թեև կարգավորում է «Հայաստանի Հանրապետության պաշտպանության նախարարության «Մայր Հայաստան» ռազմական պատմության թանգարան» պետական հիմնարկի վերակազմակերպմանն առնչվող հարցերը, սակայն հաշվի առնելով այն, որ որպես վերակազմակերպման եղանակ ընտրվել է անմիջապես միացման ձևով վերակազմակերպումը,  վերակազմակերպման գրանցման գործընթացի անխոչընդոտ կազմակերպման համար անհրաժեշտ լրացուցիչ լուծումներ սահմանելու անհրաժեշտություն է առկա: Անհրաժեշտ է հստակեցնել նույն որոշմամբ «Մայր Հայաստան» ռազմական պատմության թանգարան» պետական հիմնարկը պետական ոչ առևտրային կազմակերպության վերակազմավորելու հարցը, այնուհետև հստակեցնել այն միացման ձևով «Հայաստանի պատմության թանգարան» պետական ոչ առևտրային կազմակերպությանը վերակազմակերպելու, «Մայր Հայաստան» ռազմական պատմության թանգարան» մասնաճյուղ ստեղծելու հարցերը: Նշվածի անհրաժեշտությունը բխում է նաև «Պետական ոչ առևտրային կազմակերպությունների մասին» օրենքի 9-րդ հոդվածի 1-ին մասի կարգավորումներից:
[bookmark: _GoBack]Միաժամանակ անդրադառնալով Կառավարության 05.06.2025 թվականի N 697-Ա որոշման 4-րդ և 7-րդ կետերին՝ հարկ է նշել, որ քննարկվող դրույթներում փոփոխություններ կամ լրացումներ չեն կատարվում, որպիսի պայմաններում նշված գործընթացը պետք է կատարվի  Կառավարության քննարկվող որոշմամբ նախատեսված կարգով: Բացի այդ, նախատեսվող փոփոխություններն ու լրացումները որևէ կերպ չեն խոչընդոտում հանձնման-ընդունման աշխատանքներին:




